
Majalisar Matasan Afrika (22

farin ciki ne, kuma wata karrama wa ce, a gare ni, da na halarci wannan wurin, a
yau.

Ina so ne, in fara da yin godiya ga uwargida Graca Machel, dangane da wannan
karimci, da kuma irin yadda ta gabatar da ni. Wannan abin alfahari ne. Kuma ina
son miKa godiyata ga irin gagarumar gudunmawar da take bayarwa, game da
shugabancin abubuwan dake damun mata da Kananan yara. Kazalika, a cikin
zuciyata, ina godiya da dukan abubuwan alherin da aka yi min, ni da iyalina, a
daukacin ziyarar da na kawo, a nan. Na gode matuKa. (Aka runtume da tafi.)

Ina kuma mai farin cikin da har, yau, zan zauna wuri guda da wata gagarumar
shugaba, watau, Baleka Mbete. (Aka runtume da tafi.) Ta taka gagarumar rawa,
wajen inganta daraja da kuma bunKasa ci gaban al’'umma, a Afrika ta Kudu. Ina yi
ma ku godiyar da kuke tare da ni, a wannan lokacin.

Har ila yau, ina son gode wa babban limamin addinin kirista na Birnin
Johannesburg, da ya karrama mu, ya ziyarci wannan taron, a yau.

Haka kuma, ba zan manta da manyan baKinmu ba, watau hanshakan shugabannin
matasan matan nan 76, da suka fito daga Kasar Afrika ta Kudu, da kuma sauran
Kasashen nahiyar. (Aka runtume da tafi.)

Wadannan, matasan mata ne, dake kawo canji ga al’'ummarsu da kuma Kasashensu,
kuma bari, in fada ma ku cewa, ban san irin dadin da na ji ba, da dukan irin
abubuwan da suke yi. Ina matuKar farin ciki da dukan nasarorin da suka samu.

A Karshe, Ina mai godiya ga shugabanni, da kuma wannan taro, na yau, da aka
gayyace mu, a Regina Mundi, wuri mai daraja. Yau, kamar shekaru 30 ke nan da
suka wuce, amma, har yanzu, ga ramukan da harsasai suka yi nan, da kuma barnar

da aka yi wa rufin dakin nan, wadda wata gagarumar alama ce, mai tarihi, na irin
abubuwan da suka faru, a nan.

Dukanku kuma babu wanda bai san irin abinda ya faru ba, na shekaru 35, da suka
wuce, inda wani gungun dalibai suka shirya yin zanga-zangar lumanar nuna
fushinsu, game da sabuwar dokar dake bukatar a rika koyon harshen farar fata na
Afrikaans. Dubban jama’a suka fito, domin yin jerin gwano zuwa Filin Wasanni na
Orlando.

Amma lokacin da ‘yan sanda suka bude ma su wuta, sai wadansu suka nemi
mafaka, a wannan mujami’ar. ‘Yan sandan sun kuma biyo su, da harsashi mai sa
hawaye, daga bisani kuma suka yi amfani da harsashe mai hallaka dan adam.

Duk da yake babu wanda aka kashe, a wannan wurin ibadar, daruruwa sun rasa
rayukansu, a wannan ranar, ciki kuwa har da wani yaro mai suna Hector Pieterson,
wanda bai wuce shekaru 12 da haihuwa ba, da kuma Hastings Ndlovu, dan shekaru
15.

Da dama daga cikin daliban ba su san komai game da zanga-zangar ba, a lokacin a
suka zo makaranta, da safe, amma sun shiga sahun zanga-zangar, bayan suna da
kyakkyawan sanin irin hadarin dake tattare da abinda za su yi, domin a shirye
suke, da su samu ilmin dake dake da darajar da za su mori dadin duniya.

Kamar kuma yadda babban limamin addinin kiristar ya bayyana, wannan ranar, ta
watan na Yuni, ba ita ce ta farko ba, ko kuma ta Karshe, da wannan mujami’ar take
fama da tashe-tashen hankula, masu tariri. An kuma bayyana cewa, wannan
mujami’ar, ita ce “majalisar jama’ar Soweto.” A duk lokacin da masu halartar
mujami’ar ke rera wakoKinsu, masu fafitikar kan yi shirinsu, da rera sunayen
wurare da kuma lokuttan da za a gudanar da tarurrukan sirri. An san cewa,
mujami’u da lokuttan jana’iza, na zama wuraren da ake gudanar da tarurrukan
nuna Kyama ga bakin mulkin launin fata. Kamar kuma yadda Shugaba Mandela ya
taba bayyanawa ne, “Regina Mundi ya zama wata gagarumar alama, a duniya, ta
irin takarKarewar da jama’a suka yi, na kubutar da kawunansu, daga matsi.”

Wannan wani labari ne, da ya yi ta yaduwa a Kasar nan, da kuma wannan nahiyar,
haka ma, a Kasata, na labarin irin yadda matasa, suka shafe shekaru 20, koma 50,
dake ta zanga-zangar, komai duka, komai harbi, komai dauri, ko hadari, ko asarar
rayuka, da kuma kuma abinda suke da shi, don ganin sun samu ‘yancin rayuwar da
suke bukata.



Kuma saboda da su ne, muka hallara, yau, a nan. Kuma saboda da su ne, yau,
kowane matashi dake wurin nan, zai iya cimma burinsa. Saboda da su ne, a
matsayina, na uwargidan Shugaban Kasar Amirka, nake tsaye a gabanku (Aka
runtume da tafi.) Wannan shine abin tarihi, na gado, da ‘yantattun al’'umma, dake
da cikakken ’yanci, suka bar ma ku. Dukanku nan, matasan da suka fito daga
wannan nahiyar, ku ne, kuka gaji wannan jinin da aka zubar, da gumin da aka yi,
da sadaukar da ran da aka yi, da kuma soyayyar da aka nuna.

Don haka, tambayata, yau, ita ce, ta yaya za ku yi amfani da wannan gadon? Wane
gadon kuma za ku bar wa ‘ya’yanku da jikokinmu? Wace irin al’'umma za ku
zama?

Yanzu kuma ina yin irin wadannan tambayoyin ga matasan kowace Kasa da kuma
kowace nahiya. Amma, akwai wani dalilin da ya sa ya zabi zuwa nan, Kasar
Afrika ta Kudu, don yi ma ku jawabi.

Kamar yadda mijina ke cewa ne, Afrika ce nahiyar dake hade dukan al’amurran
duniya. Idan kuma aka yi batun irin Kalubalen dake fuskantarmu, a wadannan
lokuttan, irin su samar da ayyukan yi, a tattalin arzikin duniya, da inganta bunKasar
harkokin mulkin demokradiyya da Kalubalantar canjin yanayi, da tsattsauran ra’ayi
da kuma talauci da annoba, to, babu inda za mu dumfara, don neman abokin huldar
da ya wuce nahiyar Afrika.

Wannan kuma ya sa, gwamnatin mijina, ba wai tana mayar da hankali ga taimaka
wa nahiyar Afrika, kadai ba ne, har ma mayar da hankalin sake fasalin makomarta,
wajen yaKar cin hanci da rashawa da kuma gina ginshikan mulkin demokradiyya,
da samar da kayayyakin abinci da kuma kula da marasa lafiya.

Kuma, fiye da da, za mu ci gaba da kulawa da dukan ku, watau matasa, don ku
jagorance mu.

Ba wai ina cewa, mu dadada ma ku ba (Aka bushe da dariya). Gaskiyar al’amarin
ita ce, a Afrika, kashi 60 cikin 100, na yawan jama’ar dake nahiyar Afrika, ba su
wuce shekaru 25 da haithuwa ba. Kuma a nan Kasar Afrika ta Kudu, kusan kashi
biyu cikin uku, na al’'ummar dake yankin, ba su wuce shekaru 30 da haihuwa ba.
Don haka, nan da shekaru 20, masu zuwa, ko shekaru 50, masu zuwa,
shugabanninmu sune za su kasance, kan gaba.

Ina son in dan tsagaita game da batun shugabanci, a nan, domin na san cewa, mafi
yawan lokutta, idan aka kawo wannan kalmar, akan tambaya, wanene ne shugaba,s
ai mu rika tunanin shugabannin Kasa, ko firayin ministoci. Mu kan yi tunanin



mutanen da suka gagari doka, ko suke da sojoji, ko suke gudanar da manyan
harkokin kasuwanci, ko kuma mutanen dake da manyan sarautu, ko suke samun
albashi mai tsoka.

Kuma da wuya ka samu matashi a cikin wannan rukunin. Na kuma san cewa, da
dama, idan kuka yi KoKarin byyana ra’ayoyinku, wadansu mutanen ba sukan
saurare ku ba. Na san akwai wadanda ke kushe ra’ayoyin na ku, da wadanda ke
cewa, ba ku Kosa ba, da masu cewa ku koma daga baya, ku jira lokacinku.

Amma na zo ne, yau, domin idan za mu fuskanci Kalubalen dake gabanmu, to,
zaman jiran sai lokacinmu ya yi, ba namu ba ne.

Na zo nan ne, domin na yi imanin kowannenku, na da gaskiya, a nan, kuma yanzu,
da zai fara fuskantar wadannan Kalubalen.

Na zo nan ne, domin na san abinda ake kira kyakkyawan shugabanci, watau
shugabancin da zai ciyar da al’'umma gaba, ya kuma kawo canji ga Kasa. To, irin
wannan shugabancin ba ya fitowa daga fadar sarakuna ko majalisun dokoki.

Irin wannan shugabancin babu ruwansa da shekaru ko mukami. Kuma irin wannan
shugabancin ba na canja al’amurran tarihi ne kadai ba.

Maimakon haka, shugabanci na gaskiya, kan faru, da zarar wani dan abu ya faru, ta
yadda ma ba a tsammani, ba dole sai wai ya haddasa shi ba.

Ina son ku tuna da irin abinda ya faru, shekaru 35, a garin Soweto. Dalibai, da
dama, da suka shugabanci wannan boren, ba su fi ku yawan shekaru ba. Sun dauki
allunan kwalaye da buhuhuna dake da alamu. Duk da haka, sun rura wutar wannan
al’amarin da ya wayar da kan jama’ar duniya. Yanzu kuma, a kowace shekara,
muna bukukuwan Tunawa da Ranar Matasa da kuma Watan Tunawa da Matasan,
bisa ga irin baKar azabar da suka sha.

Ina son ku tuna da gagarumar gwagwarmayar da mutane irin su Albertina Sisulu
suka yi, wanda a yau muke zaman makokin rashinta.

Marainiya ce, tun tana Karama, ta kuma yi aikin jinya, don renon ‘ya’yanta. Kuma
lokacin da mijinta, Walter Sisulu, ya zama Babban Sakataren Kungiyar ANC, ba
za fasa ciyar da iyalanta ba. Lokacin kuma da aka daure shi, har tsawon shekaru
26, ba ta fasa abinda take yi ba. Haka ta yi ta yi. Domin kuma irin Kaunar da take
yi wa wannan Kasar, ta kutsa kai cikin gwagwarmayar.



Ita ce ta shugabanci Kauracewa da zanga-zanga, iri-iri, ciki har da wadda mata suka
yi, a cikin watan Maris na 1956, lokacin da dubban mata, daga ko’ina cikin Kasa,
suka yi dafifi a garin Pretoria, don Kalubalantar dokokin da ake amfani da su, a da.
Farare da bakaken mata ne, wadanda, mafi yawansu, ba su dara ku da shekaru ba,
sosai. Wadansunsu ma da jariransu a baya. Sun shafe fiye da mintoci 30, kamar ba
su da rai, suna kururuwar neman ‘yanci, kawai, da waKar nan ta Nkosi Sikelel
iAfrica. Burinsu mai sauki ne, kuma a bayyane: “Idan kuka bugi mata, tamkar kun
bugi dutse ne.” (Aka runtume da tafi.)

Uwargida Sisulu, da daliban garin Soweto, da wadannan matan na gari Pretoria, ba
wani arziki suke da shi ba, kuma ba wani muKami suke da shi ba, ko wadansu
sarautun da za su yi irin wadannan maganganu. Amma, abinda suke tinkaho da shi,
shine, tunaninsu na ganin Afrika ta Kudu ta samu yanci. Abinda suka yi, bai da
iyaka dangane da irin ‘yancin da aka samu, kuma suna da Kwazon da ya sa suka yi
wannan tunanin. Kowannensu ya sha alwashin zama wani dutsen adalci. Kuma a
lokutta da dama, na irin wannan Kumajin da suka yi, kowannensu ya kawo canji a
Kasar nan.

Tare suka bude hanyar da aka gudanar da zabubbukan gaskiya da adalci, da kuma
tarurrukan tausaya wa juna da neman gafara, da kuma irin yadda Kasar Afrika ta
Kudu ta yi tashin gwauron zabo, a fannin tattalin arziki da siyasa, a doron duniya.
Yanzu na san irin yadda kuke tunanin wannan gwagwarmaya, da kuma sauran
kwanci-tashin da aka shafe shekaru, ana yi, mai yiwuwa kuma ku yi tunanin ganin
irin fa’idodin da wannan gwagwarmayar ta haifar.

Kamar yadda kuma ji labaru game da zakuna, irin su Madiba da Sisulu da Luthuli,
mai yiwuwa ku yi tsammanin ba za ku iya yin abubuwan da suka yi ba.

Duk da yake Kalubalen dake gabanmu, a yau, ba ta kai wadda za ta haifar da
wadancan iface-ifacen da manyan artabun da aka yi, a da ba, rashin adalcin dake
gabanmu, ba boyayye ba ne, kuma jama’a ba su rabu da wahala ba.

Don haka, a kula: Akwai abubuwan da za a sadaukar wa kai. Babu kuma wani
dogon tarihin da za a sake yi. Kuna iya zama jinsin da zai gano ya kuma giggina
masana’antun da za su bunKasa tattalin arzikinku. Kuna iya zama jinsin da zai
kawo dama da wadata, a lungunan da aka manta da su, a duniyar nan nan, ku
kawar da yunwa da wannan nahiyar, har abada. Kuna iya zama jinsin da zai kawo
Karshen kamuwa da cutar Kanjamau (HIV/AIDS), a lokacinku, (aka runtume da
tafi), watau jinsin da zai yaKi, ba ma cututtuka ba, har ma irin bakar wahalar da
cutar ke haifarwa, jinsin da zai koyar da duniya cewa, cutar HIV na da magani,
kuma ba abin kunya ba ce. (Aka runtume da tafi)



Kuna iya zama jinsin da zai sa shugabanninku su rika bayyana irin yadda suke
tafiyar da mulki, a bayyane, da gudanar da gwamnatin gaskiya, a kowane rukuni da
gwamnatin da za ta murKushe cin hanci da rashawa da kare ‘yancin duk wani dan
Kasar da zai fadi albarkacin bakinsa, ko gudanar da addini, da nuna Kauna, ga
dukan abinda ya zaba.

Kuna iya zama jinsin da zai tabbatar da ganin cewa mata ba a bar su a baya ba,
kuma ‘yan mata na zuwa makarantun da suka dace. (Aka runtume da tafi)

Kuna iya zama jinsin da yunKura, ya bayyana cewa, tayar wa mata da hankali, ta
kowane fanni, (aka yi kukuruwa), ciki har da gidajensu, ba shi ne kadai tashin
hankalin mata ba. Tashin hankalin bil adama ne. Kuma babu ruwan al’'umma da
wannan.

Don haka, wannan shine tarihin da jinsinku zai bari.

Yanzu kuma, dole in zage ma ku gaskiya. Mai yiwuwa wannan KoKarin ba zai
janyo hankalin jama’ar duniya ba, nan gaba, watakila sai dai yau. (aka bushe da
dariya) Mai yiwuwa ba za ku iya jagorancin zanga-zangar nuna tausayin ba, da za
ta cike wannan filin wasannin, da rufe hanyoyin gari. Kuma irin canjin da kuke
bukata, ba na gaugawa ba ne, ba kuma na soke dokoki ba ne, amma sai don inganta
rayuwar jama’a, kullum.

Amma zan iya bayyana ma ku, abinda na sani, da kuma irin abinda na koya daga
mijina, na cewa, wai wannan aikin bai da wani gagarumin tasiri, kuma ba ya
bukatar a hanzarta yin sa, fiye da irin abubuwan da kuke karantawa, a litattafan
tarihi.

Ku lura, ‘yan shekarun da suka wuce, ni da mijina, matasa ne, ko ku yarda, ko kada
ku yarda (aka bushe da dariya), yau kuma muka fara. Bayan da ya sauke karatunsa
na jami’a, Barack ya samu aikin yi wa jama’a hidima ne, a makwabtanmu dake
yankin Kudancin garin Chicago. Jama’a, da dama, sun rabu da aiki, kuma suna
wahala. Kananan yara kuma ba su da dama da kuma hanKoron da za su samar wa
kawunansu makoma. Kamar wasa, babu wanda ya taba tsammanin wannan
ramammen yaron zai zama wani abu, a duniya (aka bushe da dariya), ko kuma zai
kawo wani canji na daban.

Amma sai Barack ya fara zantawa da jama’a. Ya roKe su da su yunKura ga kawo
canjin da suke bukatar gani. Ba da dadewa ba, sai jama’a ka fara hada kawunansu,
don yaKar tsare-tsaren koyar da ayyuka da kuma samar da kyawawan makarantu da
gidaje na gari, ga iyalansu.



A hankali, sai maKwabtanmu suka fara murmurewa. A hankali, a hankali, sai
jama’a suka fara samun Karfin zuciya. Wannan kuma ya sa Barack ya fara jin dadi.
Ni ma, irin wannan ta faru da ni. Kamar mijina, ba zan ce na fito daga wani babban
gida ba ne. Iyayena sun yi tari ne, kuma sun sadaukar da komai, da suke da shi,
don ganin na samu ilmi. Lokacin kuma da na sauke karatun jami’a, na samu aiki a
wani babban kamfanin lauyoyi, ga babban albashi da ofis. Na kuma burge
abokaina. Iyayena sun yi alfahari da ni. Ga alama kuma, nan na fara tunanin yadda
zan samu biyan bukata.

Amma, na san akwai abinda na baro baya. Na san ba zan so a ce ina cikin dogayen
benaye ba ne, ni kadai, cikin ofis, in yi ta rubuta wasiku. Ina bukatar da a ga
Kwazona ne, na tallafa wa Kananan yara, a Kasa, da taimakawa, wajen samar da
abinci ga iyalai, da kuma samar da gidajen da za su shimfidar da haKarKarinsu.

Don haka sai na bar aikin, don samun sani wani aikin na horar da matasa, irinku,
don sanin makamar yi wa jamaa aiki. Kudaden da nake samu, ba su kai na da ba.
Kuma ofishina bai da wani girma. (Aka bushe da dariya), amma kullum, sai na je,
don ganin irin yadda wadannan matasan ke samun dabaru da sanin yadda za su
rayu. Tun daga wannan lokacin ne kuma, na dage kan yin jagora da taimaka wa
matasa. Wannan al’amari yana yi min dadi, har yanzu.

Kun gani, ni da mijina, ba mu canja wata doka ba, ba mu samu wata lambar yabo
ba, ku duba hotunanmu, a jaridu. Amma, muna canja rayuwar jama’a. Mun shiga
cikin wani abinda ya fi mu daraja. Kuma mun san cewa, daga ‘yar Karamar
gudunmawar da muke bayarwa, muna taimaka wa kyakkyawar rayuwa a duniya.
Wannan kuma shine haKiKanin abinda matasa, da dama, ke yi, kullum, a sauran
yankunan wannan nahiyar.

Wadannan matasan matan 76, ba Karamar baiwa ba ce. Duba Gqibelo Dandala, da
ta fito daga nan Afrika ta Kudu. Ta bar aikin da take samun Kazaman kudade,
wajen zuba jarurruka, a banki, ta komo tana aiki a Cibiyar Samar wa ‘Ya’ya Mata
Makoma, ta Afrika, Kungiyar dake tallafa wa yaran mata, na yankunan karkara da
birane. Bisa ga wannan aikin, ta bayyana cewa: ““...muna gina wani abinda za mu
bari garo ne, wanda Allah, kadai, ya san yawan amfaninsa, gar mu...”

Ga kuma Robyn Kriel. Matashiyar ‘ar jarida ce, daga Kasar Zimbabwe, wadda ke
rubuce-rubucen yaKki da cin hanci da rashawa, a Kasarta. Ta ci bugu, a hannun ‘yan
sanda, an sha kai hari, a gidanta, an kuma daure mahaifiyarta. Amma, har yanzu ba
ta fasa rubuce-rubucen ba, domin, kamar yadda ta ce, jama’ar Kasar Zimbabwe “na
bukatar a bayyana abinda suke ciki.”



Can gefe kuma ga Grace Nanyonga, wadda ta same mu, yau, daga Kasar Uganda.
Malama Grace! (aka runtume da tafi) Hoda. (aka bushe da dariya) Marainiya ce,
tun tana da shekaru 13, da haihuwa, kuma ta fara dafa abinci, da sayar da kifi,
lokacin da take zuwa makarantar koyon sana’o’i, don tallafa wa ‘ya’yanta shida. A
bisa ga hanKoronta, na samun ilmi, ta kafa wani kamfani, ta kuma samu isassun
kudaden da ta bai wa kanta ilmin jami’a. Yanzu kuma ta kafa wata Kungiyar da za
ta rika koya wa matan karkara aiki, a kamfaninta, domin su tallafa wa iyalansu.
(Aka runtume da tafi) Duk da wadannan nasarorin da ta samu, ta bayyana, da
sanyin murya, cewa, “‘sai da na sha wahala” kuma “ina so ne, in zama abin koyi, ga
‘yan matan Kasata, da kuma sauran wurare.”

Yanzu, Grace na iya kudancewar da har za ta bai wa danginta. Gqibelo na iya kai
wa ga wani babban matsayi, kuma babu duba baya. Tana ina? Don Allah tashi
tsaye. Sai Grace ta tashi tsaye. (aka bushe da dariya) Matso nan, tana ina? Ko ta
fita ne? (aka runtume da tafi) Babu kuma wanda zai ga laifin Robyn, ina Robyn?
(aka runtume da tafi) Babu kuma wanda zai ga laifin Robyn, ko da ta arzurta ta
yanke shawarar barin rubuce-rubuce, ta kama wata sana’ar, mai sauki. Amma,
wadannan yaran matan, da dukan labarun da muka yi ta bayarwa, wadannan yaran
matan ba za su samu kwanciyar hankali ba, ko wadansu nasarori, sai sun san yadda
sauran jama’a ke bayar da himma.

Kun gani, haka ne tunanin jama’a ke shafar duniya. Zurfin imani ne, kamar yadda
mijina ke cewa, idan wan yaro ya ji yunwa, zan damu, koda kuwa ba dana ba ne.
(aka runtume da tafi) Idan wata cuta ta abka wani gida, to, ba zan samu sukuni ba.
Idan ana muguna wa wani, domin launin fatarsa ko addinin da yake bi, to, komai
nake da ‘yanci, zan ji na shiga wani Kangi da tashin hankalin duk wani ‘yancin da
nake da shi.

A Karshe kuma, duk wata dangantaka da tausayi da hankoron da wani zai yi, wajen
fuskantar Kalubala, wadannan na daga cikin Kwararan tunanin da zuciya za ta yi,
na ganin jinsunku, ya cimma burinsa.

Ina fatan dukanku, za ku kauce wa wani jin dadin da wadansu za su wahala, ko
kuma idan ba za ku iya warware duka wata matsalar ba, to, kada ma ku fara.
Maimakon haka, kamar yadda shugabannin Kasar Amirka, irin su Teddy
Roosevelt, kan ce, ina fata za ka dage kan abinda ka san “za ka iya, da abinda kake
da shi, a kuma inda kake,” domin, a Karshe, wannan zai sa ka zama gwarzo. Ba
samu ba, ko suna, ko kuma hotunanka, a litattafan tarihi, amma, ka Kyamaci, mai
zaman banza, lokacin da wadansu ke bayar da himma, ka kuma daga ga
taimakawa, gwargwadon iko, a wurin da za ka iya.



Ba sauKi al’amarin yake da shi ba, yanzu. Ku mata, kun rigaya kun san yaka. Ku
ke da rauni, ku aka fi tsana, a duk lokacin da aka samu tangarda ko wani wasi-
wasi. Amma, idan kuka sare, na tara ku ne, a nan, yau, domin ina son ku yi tunani
game da juna.

Ku tuna da irin yadda Grace ta taimaka wa iyalanta, da kanta. Ku kuma tuna da irin
Robyn ta rika shan bugu, don tana son bayyana wa wadansu jama’a, irin halin da
jama’arta ke ciki.

Ku tuna da irin yadda Uwargida Sisulu, ta reni yaranta, ita kadai, da dauke ma ta
mijin da ka yi, da gudun hijirar da ta yi, da kuma zuwa kurkuku. Lokacin da take
tunawa da gwagwarmayar da ta yi, Uwargida Sisulu, ta taba cewa, “a duk
wadannan shekarun, ban taba jin wani dadin rayuwa ba.”

Don haka, a kullum ake kwana kan gado ba, a rayuwa. Kuma ba za ku 1ya warware
duk wata matsala, a duniyar nan ba, a lokaci guda. Amma, kada ku taba raina
abinda za ku iya yi, domin tarihi ya nuna ma na cewa, jaruntaka na iya yaduwa,
kuma ina fatan za ku gudanar da yaruwarku haka.

Tamkar ma, lokacin da wadansu jama’ar gida za su fara tambayar juna. Mahaifi ya
ce, “me ya sa dana ke zuwa makaranta, amma ba diyata ba?” ko uwa ta ce, “me zai
sa in bayar da cin hanci, don ina son fara kasuwancin da zan tallafa wa iyalai
na?” ko dalibi ya tashi tsaye, ya ce, “eh, ina da cutar Kanjamau (HIV), ga kuma irin
yadda nake magance ta, ga kuma yadda za mu hana yaduwarta.”

Ta haka ma, kadai, za su iya taimaka wa sauran jama’a, wajen yin tambayoyi.
Suna iya sanya wadansu su yunKura.

Wannan kuma ita ce “furfura, masomin tsufa’, lokacin da wani matashin Dan
Majalisar Dattijai, mai suna Robert Kennedy, ya ce, lokacin da ya zo Kasar Afrika
ta Kudu, shekaru 45 da suka wuce, a cikin irin watan. A cikin kalaminsa, ya ce,
“akwai guguwar jaruntaka da imani, da dama, da za ta rushe duk wani bangon
baKin mulki da taurin kai.”

Wannan kuma ya sanya mujami’a ta zama majalisa. Wannan kuma ya sanya wakar
coci ta zama makami.

Wannan kuma ya sanya, Kungiyoyin matasa, dauke da abinda bai wuce kwalaye
ba, da imanin da Allah ya ba su, suka kawo hadin kan Kasa.



Ta haka ne kuma, wadansu matasan, a duniya, suka tsima junan, da suka samu wni
gagarumin Karfi.

Yau, ina tuna irin yadda matasa, ’yan gwagwarmaya, suka taru a Babban Dakin
Karatun Kasar Amirka, dake nan Birnin Soweto, don karanta jawaban Dokta
Martin Luther King, da Kwarin gwiwar da ya bayar.

Kuma ina tuna irin yadda Dokta King, ya yi amfani da tsimin Cif Luthuli, da na
sauran matasan dake Afrika ta Kudu.

Kuma ina tuna irin yadda matasan Afrika ta Kudu ke rera taken gwagwarmayar
neman ‘yancin Kasar Amirka, na cewa, “Ba Za Mu Gaza Ba”, a kan hanyoyin
biranen Cape Town da Durban.

Kuma ina tuna irin yadda saurin waken Nkosi Sikelel iAfrica, ke tashi, a harabun
jami’0’in Kasar Amirka, lokacin da dalibai, ciki har da mijina, suka shirya Kaurace
bayar da goyon baya ga daliban dake nan, Afrika ta Kudu.

Kuma ina tuna, wannan mujami’ar, da irin yadda tagoginta suka yi dattin da yake
nuna tun lokacin da turawan Kasar Poland suka bayar da shi, kyauta, da kuma irin
yadda jama’ar Kasar Japan suka bayar da turken zaman lafiyar dake waje, da irin
yadda kowane mako, maziyarta, daga ko’ina, cikin duniya, ke zuwa nan, don gane
wa idanunsu, da samun Kwarin gwiwa, daga tarihinku.

A Karshe, ina tuna tarihin Kasarmu. Ina nufin Kasar Amirka, wadda ta samu
‘yancin kanta, yau fiye da shekaru 200. An kai shekaru kusan 50, da Kungiyoyin
fafitikarmu suka samu nasara. Duk da haka, har yanzu, muna gwagwarmaya,
kullum, don kare Kungiyoyin da dagewa kan manufofinmu. Kuma, a kullu, matasa
ne, ke yi ma a jagora. Su ne, ke shiga aikin sojanmu. Su ne, ke koyarwa, a
makarantun fafitika, da sadaukar da kai, na awowi, da dama, kan tallafa wa jama’a.
A kuma lokuttan yaKe-yaken neman zaben shugabancin Kasa, sukan durmuya ga
harkokin mulkin demokradiyya, fiye da da. Suna nazarin al’amurra, da bin
abubuwan da ake fada, a lokacin, da Kwankwasa Kofofin da KanKara ta toshe, da,
ko cikin rana, katar, don roKon jama’a da su jefa Kuri’a. Su kan kasance cikin
layukan zabe, na tsawon awowi, don kada Kuri’unsu.

Kuma na ga irin wannan tunanin da KoKarin bauta wa al’ummar da matasa ke yi, a
dukan fadin duniya, tun daga Kasar India, har zuwa El Salvador, tun daga kuma
Mexico, har ya zuwa Kasar Ingila da kuma nan Afrika ta Kudu.

Don haka, a yau, ina bukatar sanin yadda kuke taimaka wa iyalanku da jama’arku,
da Kasashenku da kuma wannan duniyar, da tabbatar da sanin cewa ba ku kadai ba
ne. Ba ku kadai ba ne.



Kamar yadda Bobby Kennedy ya ce ne, a Afrika ta Kudu, a cikin ‘yan shekarun
nan: “...matasan sauran Kasashe na tare da ku, suna gwagwarmaya da irin
matsalolinku, ku ma kuna irin na su, amma, dukanku kuna da manufa daya ne... ta
samu da gina kyakkyawar makoma.”

Kuma idan daya daga cikinku na wani wasi-wasin gina makomar, idan wani ya
taba fada ma ku cewa, kada ku yi, ko ba za ku iya ba, to, ina son ku fada, da murya
daya, muryar majiya Karfi, cewa za ku iya, “Eh, za mu iya.” (aka runtume da tafi)
Me za ku ce? Eh, za mu iya. (aka runtume da tafi) Me za ku ce? Eh, za mu iya!
SAURAN JAMA’A: Eh, za mu iya!

UWARGIDAN OBAMA: Me za ku ce?

SAURAN JAMA’A: Eh, za mu iya!

UWARGIDAN OBAMA: Na gode, Kwarai da gaske. Allah ya yi ma ku albarka.
(aka runtume da tafi)



